
Kila mfanyakazi anapaswa kuwa na haki katika mazingira ya kazi bila ukatili na unyanyasaji ulimwenguni, na
ndiyo sababu hiki ni kipaumbele cha kiwango cha juu kabisa kwa vyama vya wafanyakazi kila mahali.

Utangulizi
Mkataba Na. 190 na
Mapendekezo Na. 206 kwa Muhtasari

Mazingira ya Kazi Bila
Ukatili na Unyanyasaiji Ulimwenguni: Haki na Wajibu

Katika Mwezi Juni mwaka 2019, katika Kongamano la Karne la Shirika la Kazi Duniani (ILO), Mkataba wa
Kupinga Ukatili na Unyanyasaji (Na. 190) ukiambatana na Mapendekezo (Na. 206) vilipitishwa. Jumuiya ya
Kimataifa iliweka wazi kwamba, ukatili na unyanyasaji katika mazingira ya kazi ulimwenguni havitavumilika
na lazima vikomeshwe.

Mkataba Na. 190 na Mapendekezo Na. 206 ni viwango vya kwanza vya kimataifa vya kazi kutoa mfumo wa
kawaida wa kuzuia, kurekebisha, na kuondoa ukatili na unyanyasaji katika mazingira ya kazi ulimwenguni,
ikiwa ni pamoja na ukatili na unyanyasaji wa kijinsia. Mkataba unajumuisha utambuzi maalum kwa mara
ya kwanza katika sheria za kimataifa, wa haki ya kila mtu kuwa huru mbali na ukatili na unyanyasaji katika
mazingira ya kazi ulimwenguni, na kuweka jukumu la kuheshimu, kuendeleza na kutambua haki hii
(Kifungu. 4(1)).

Ufafanuzi wa Vurugu na Unyanyasaiji
Mkataba Na. 190 unatoa ufafanuzi wa kwanza wa kimataifa wa ukatili na unyanyasaji katika mazingira ya
kazi ulimwenguni (Kifungu. 1(1)(a)), ambao unarejelea:

“Viwango vya tabia na vitendo visivyokubalika, av vitisho vyake, iwe kwa mara moja av mara kwa mara,

vinavyolenga, vinavyosababisha ama vinavyoweza kusababisha madhara ya kimwili, kisaikolojia, kijinsia au

kiuchumi, ikiwa ni pamoja na vkatili na unyanyasaji wa kijinsia."

Mkataba pia unafafanua ukatili na unyanyasaji wa kijinsia (Kifungu. 1(1)(b)) kama:

“Ukatili na unyanyasaji unaoelekezwa kwa watu kwa sababu ya jinsia zao av unaowaathiri watv

wa jinsia fulani kwa viwango visivyo sawia na unaojumvisha unyanyasaji wa kingono."

Ingawa nchi zaidi na zaidi zinaendelea kutunga sheria kuhusu suala hili, fafanuzi zao hutofautiana. Mstari
uliomo kati ya ukatili na unyanyasaji mara nyingi hauonekani waziwazi, kwani mambo hayo huathiriana
kupitia vyanzo vyake na aina, au kila kimoja kujitegemea, kuingiliana, kujikusanya, au kuongezeka.

Kwa kuzingatia hili, Mkataba unafafanua ukatili na unyanyasaji kama "viwango" na si kuweka mstari kati
yao.

Kwenye sheria na kanuni za kitaifa,

Mataifa yanaweza kufafanua ukatili na unyanyasaji
kama dhana moja ama tofauti, '
na zinaweza pia kutanabaisha tabia na

mienendo gani maalum inayounda

ukatili na unyanyasaji.

Jambo muhimu ni kwamba, kuna hatua madhubuti za
kuzuia na kujilinda dhidi ya aina mbalimbali za tabia
na mienendo isiyokubalika (Kifungu. 1(2)).

Mawanda ya Ulinzi

Mkataba Na. 190 unajenga uelewa kwamba hakuna anayepaswa kukumbana na ukatili na unyanyasaji
katika mazingira ya kazi ulimwenguni.

Huwalinda wafanyakazi na watu wengine walio katika mazingira ya kazi ulimwenguni,wakiwemo
I WAIJIRIWA kama inavyofafanuliwa na sheria na taratibu za kitaifa
WATU WANAOFANYA KAZI bila kujali hali yao ya mkataba wa ajira
Watu walio katika MAFUNZO, wakiwemo wasaidizi na wanafunzi
’ Wafanyakazi ambao ajira zao ZIMEKOMA
WANAOIJITOLEA
¢ WATAFUTAIJI KAZI na WAOMBAIJI AJIRA

J Watu wanaotekeleza mamlaka, majukumu, au wajibu wa MWAIJIRI.

Mkataba una wigo mpana: unatumika katika sekta zote, ziwe za binafsi au za umma, katika uchumi

Aidha, Wanachama watapaswa, katika kuzuia na kushughulikia ukatili na unyanyasaji katika mazingira ya
kazi ulimwenguni, kuzingatia ushiriki wa WATU WA KATI (wote, wawe walengwa ama wahusika)
(Kifungu. 4(2)).

Ulimwengu wa Kazi

Kukubali asili tofauti na inayobadilika ya ulimwengu wa kazi,
vyombo vinavyotumika katika ukatili na unyanyasaji unaotokea "wakati wa, unaohusishwa na au

kutokana na kazi" (Kifungu. 3):

Katika MAHALI PA KAZI, yakiwemo maeneo ya wazi ya umma na binafsi ambapo kazi hufanyika.
Mahali ambapo mfanyakazi HULIPWA, HUPUMZIKA, au HULA CHAKULA, NA HUJISAIDIA, HUFANYA USAFI, na
SEHEMU ZA KUBADILISHIA NGUO.

C L9

Wakati wa SAFARI ZA KIKAZI, MAFUNZO, MATUKIO, AU SHUGHULI ZA KIJAMII ZINAZOHUSIANA NA KAZI, pamoja
4 na wakati wa KUJIHUSISHA na kwenda na kurudi kutoka kazini.
& Kupitia MAWASILIANO yanayohusiana na kazi, yakiwemo yale yanayowezeshwa na

«” teknolojia ya habari na mawasiliano.

> Katika MALAZI yanayotolewa na mwajiri.

Njia Jumvishi,
Mbinv Shirikishi, na Mwitikio wa Kijinsia

Mkataba na Mapendekezo haya yanategemea ukubalifu
wa njia jumuishi, shirikishi, na mwitikio wa kijinsia katika
kuzuia na kuondoa ukatili na unyanyasaji katika
mazingira ya kazi ulimwenguni, kwa kushauriana na
mashirika yanayowakilisha waajiri na

wafanyakazi (Kifungu 4(2)).

Njia hii inataraji hatua za juu za kuzuia, kulinda, kutekeleza
sheria, kutoa usuluhisho, miongozo, mafunzo, na kuongeza
uelewa. Katika kuipokea njia hii, Mkataba unawataka
Wanachama kutambua majukumu tofauti na
yanayokamilishana ya serikali, waajiri, na wafanyakazi pamoja
na mashirika yao, kwa kuzingatia tofauti ya asili na kiwango cha

majukumu yao (Kifungu. 4(3)).




Mbinu Jumuishi

Mawanda mapana ya ulinzi, huzingatia kuwa kila mtu
ana haki ya kuwa katika mazingira ya kazi ulimwenguni
bila ukatili na unyanyasaji. Pia, yanazingatia kuwa
makundi fulani kwa viwango tofauti huathiriwa na ukatili
na unyanyasaji, na kwamba wafanyakazi na
watu wengine katika sekta fulani, nyadhifa, na
mazingira ya kikazi wako kwenye hatari

zaidi. Habari, zana, na nyenzo za mafunzo

zinapaswa kutolewa kwa mifumo inayofikika.

Mbinv Shirikishi

Ili kuzuia na kuondoa ukatili na unyanyasaji katika
mazingira ya kazi ulimwenguni, ni lazima kulishughulikia
suala hili katika nyanja zote zinazohusika, ikiwa ni
pamoja na kwenye kazi, usawa na kutokuwepo kwa
ubaguzi, usalama na afya kazini, uhamiaji na sheria za
makosa ya jinai, kanuni na sera, pamoja na kupitia
majadiliano ya pamoja.

Mbinu yenye
Mwitikio wa Kijinsia

Wanawake wako katika hatari zaidi ya

kukumbana na ukatili na unyanyasaji katika mazingira ya
kazi ulimwenguni. Hatua zinatakiwa kuzingatia hali

hii na kushughulikia sababu za msingi, kama vile ubaguzi
unaoingiliana wa namna mbalimbali, uhusiano usio sawa
kijinsia kimadaraka, dhana potofu za kijinsia, mila

za kijamii na kitamaduni zinazochochea ukatili

na unyanyasaiji. Pia pale inapofaa zichukuliwe

hatua za kupunguza athari za ukatili

majumbani katika ulimwengu wa kazi.



Daraja kati ya Kanuni

za Kimsingi na Haki za Kazi

Mkataba na Mapendekezo hutambua kuwa kuzuia na kuondoa ukatili na unyanyasaji katika mazingira ya
kazi ulimwenguni kunataka Wanachama kuheshimu, kukuza, na kuelewa kanuni za kimsingi na haki za kazi
kazini pamoja na kukuza kazi adilifu (Kifungu. 5).

Kuhusiana na usawa na kutokuwepo kwa ubaguzi, Mkataba unawataka Wanachama kuzikubali sheria,
kanuni, na sera zinazohakikisha haki ya usawa na kutokuwepo kwa ubaguzi unaojumuisha wafanyakazi
wanawake sawa sawa pia kwa watu wanaotoka katika kundi moja au zaidi katika mazingira magumu au
makundi maalumu ambayo kwa viwango tofauti yameathiriwa na ukatili na unyanyasaji (Kifungu. 6).

Mapendekezo: "Makundi maalum na makundi yenye mazingira magumu" yanapaswa kufasiriwa
kulingana na viwango vya kimataifa vya kazi vinavyokubalika na vyombo vya kimataifa vya haki za
binadamu (Aya.13).

Aidha, hatua maalum za kisheria zinapaswa kuchukuliwa ili kuwalinda wafanyakazi wahamiaji, hasa wanawake

wahamiaji (Aya.10).

Kuzuia na Kulinda

Kwa mujibu wa Mkataba, Wanachama lazima wafafanue na kupiga marufuku ukatili na unyanyasaji katika
mazingira ya kazi ulimwenguni kupitia sheria na kanuni (Kifungu. 4(2)(a) na 7), na kuchukua hatua zinazofaa
kuzuia hali hiyo (Kifungu. 8).

Mapendekezo

Hatua za kuzuia ukatili na unyanyasaji hazipaswi
kusababisha kutengwa au kuzuiwa kwa ushiriki wa
wanawake na makundi mengine katika kazi maalum,
sekta, au nyadhifa.

Kwa vile ukatili na unyanyasajii havitokei kwa usawa katika ulimwengu wa kazi, mikakati ya kukabiliana
itajumuisha ubainifu wa sekta au nyadhifa na mipangilio ya kazi ambayo wafanyakazi na watu wengine
wanaohusika wanakabiliwa zaidi na ukatili na unyanyasaiji, na ulinzi wa watu hao. Kubainisha sekta kama hizo,
nyadhifa, na mipangilio ya kazi inapaswa kufanyika kwa kushauriana na waajiri na mashirika ya wafanyakazi
husika na kwa njia nyinginezo (Kifungu. 8(b) na 8(c)).

Mapendekezo:

Sekta, nyadhifa, na mipangilio ya kazi ambapo kuna hatari
kubwa zaidi ya

ukatili na unyanyasaji inaweza kujumuisha kazi za usiku,
kazi katika hali ya kutengwa, afya, ukarimu, huduma za

jamii, huduma za dharura,
kazi za nyumbani, usafiri, elimu, au burudani (Aya. 9).

Mkataba pia unawataka Wanachama kutambua jukumu la mamlaka za umma kuhusu ulinzi wa wafanyakazi

wa uchumi usio rasmi dhidi ya ukatili na unyanyasaji (Kifungu. 8(a) na 8(c)).

Mapendekezo:

Katika kuwezesha mpito kuelekea uchumi rasmi, Mataifa
yanapaswa kutoa rasilimali na msaada wa kuzuia na
kushughulikia ukatili na unyanyasaji (Aya. 11).

SHERIA

Mkataba pia unashughulikia wajibu wa waajiri katika kuzuia na kujilinda dhidi ya ukatili na unyanyasaji
(Kifungu. 9).
Wanachama wanapaswa kuzikubali sheria na kanuni zinazowataka waajiri kuchukua hatua zinazofaa kulingana

na kiwango cha uwezo wao wa kudhibiti ili kuzuia ukatili na unyanyasaji katika mazingira ya kazi ulimwenguni.
Hadi sasa sababu zinazowezekana kufanyika ni pamoja na:

gSera ya mahali pa kazi, iliyopokelewa na kutekelezwa kwa kushauriana na wafanyakazi na wawakilishi wao.

Mapendekezo:

Sera ya mahali pa kazi inapaswa kujumuisha tamko la
kutovumilia kabisa, programu za kuzuia, haki na wajibu
wa wafanyakazi na mwajiri, kwamba mawasiliano
yanayohusiana na matukio ya ukatili na unyanyasaji

| yatazingatiwa kikamilifu na kushughulikiwa, na taarifa
kuhusu malalamiko na taratibu za kiuchunguzi, haki ya
faragha, na hatua za kujilinda dhidi ya uonevu au
ulipizaji visasi (Aya.7).

o Mifumo ya usimamizi wa usalama na afya kazini ambayo inazingatia ukatili na unyanyasaji pamoja na

hatari za kisaikolojia zinazohusiana.

o Ubainifu wa athari na tathmini ya hatari za ukatili na unyanyasaji, kwa kushirikiana na wafanyakazi na
wawakilishi wao, na kupokea hatua za kuzuia na kudhibiti athari na hatari hizo.

- ' Mapendekezo

Hatua za kuzuia ukatili na unyanyasaji hazipaswi
kusababisha kutengwa au kuzuiwa kwa ushiriki wa
wanawake na makundi mengine katika kazi
maalum, sekta, au nyadhifa.

w Habari na mafunzo, zikijumuishwa na athari na hatari, zinahusika na hatua za kulinda na kuzuia, pamoja na
haki na wajibu wa wafanyakazi na watu wengine wanaohusika.

Njia Jumuishi

Kuhakikisha utekelezaji
mzuri na suluhisho ni muhimui ili ¢
kukabiliana na matukio ya
ukatili na

unyanyasaji pindi yatokeapo
na kuzuia yasitokee tena.

SHERIA

Ili kufanikisha hili, Mkataba unatarajia kwamba, Wanachama watatazama na kutekeleza sheria na
kanuni hizo na kuhakikisha upatikanaji wa usalama, usawa, na utoaji taarifa kwa ufanisi na
utatuaji migogoro na taratibu zake hivi vyote vinapatikana kwa urahisi kama vile taratibu za
malalamiko na uchunguzi, utatuzi wa migogoro mahali pa kazi na nje ya mahali pa kazi,
mahakamani ama kwenye mashtaka.

Hatua zinatakiwa kuchukuliwa kuwalinda walalamikaji, walengwa, mashuhuda, na wapaza sauti dhidi
ya uonevu ama malipizi ya visasi (Kifungu. 10(a) na 10(b)). Vilevile, pale inapofaa adhabu inatakiwa

itolewe kwa matukio ya ukatili na unyanyasaji (Kifungu cha 10(d)).

Mkataba pia unalenga hitaji la kuweka usawa wa haki za
faragha na usiri, huku ukihakikisha utekelezaji wa
ufanisi na urekebishaji. Kwa hivyo, unahitaji kwa uwazi

Wanachama kulinda faragha na usiri na kuhakikisha S
kwamba mabhitaji hayo hayatumiki vibaya (Kifungu. EE——
10(c)).

Pamoja na utatuzi wa migogoro, suluhisho na msaada
ni muhimu kuhakikisha marekebisho kamili. Mkataba
unawataka Wanachama kuhakikisha upatikanaji rahisi
wa suluhisho linalofaa na lenye ufanisi, pamoja na
msaada wa kisheria, kijamii, kimatibabu, na kiutawala
kwa walalamikaji na walengwa (Kifungu. 10(b)).




Mapendekezo:

Suluhisho linaweza kujumuisha haki ya
kujiuzulu kwa fidia, kurejeshwa kazini,

fidia inayofaa kwa uharibifu, maagizo
yanayohitaji hatua za haraka za utekelezaji,
na gharama za kisheria (Aya.14).

Mkataba unaainisha kuwa walengwa wa ukatili wa kijinsia

na unyanyasaji lazima wapatiwe namna ya kufikisha malalamiko yao
kuhusu mwitikio wa kijinsia, usalama, na mifumo madhubuti ya kutoa
malalamiko na kutatua migogoro, misaada, huduma,

na usuluhisho (Kifungu cha 10(e)).

Mapendekezo:

Mifumo hiyo inapaswa kujumuisha
mahakama zenye utaalam maalum,
mchakato wa haraka na makini, ushauri na
msaada wa kisheria, miongozo
inayopatikana na mabadiliko ya ugumu wa
ushahidi (Aya. 16).

Msaada, huduma, na usuluhisho vinapaswa
kujumuisha msaada wa kusaidia walengwa kurudi
tena kwenye soko la ajira, huduma za ushauri
nasaha na taarifa, simu saa-24,

huduma za dharura, huduma za

matibabu na

vituo vya dharura pamoja na malazi, vitengo
maalum vya polisi au huduma nyinginezo.




Miongozo, Mafunzo,
na Kuongeza Uelewa

Miongozo, mafunzo, na kuongeza

uelewa katika ngazi ya kitaifa ni muhimu

ili kuhakikisha kuwa ukatili na unyanyasaji katika
mazingira ya kazi ulimwenguni vinazuiwa na
kuondolewa. Kwa sababu hii, Mkataba

unahitaji Wanachama, kwa

kushauriana na waajiri

wawakilishi

na mashirika ya wafanyakazi, watafanya jitihada
kuhakikisha kwamba sera muhimu za kitaifa
zinashughulikia ukatili na unyanyasaji.

Hii inajumuisha, sanjari na mbinu zinazoingiliana, zile zinazohusu usalama na afya
kazini, usawa na kutokuwepo kwa ubaguzi, na uhamiaji (Kifungu. 11(a)).
Mkataba pia unahimiza Wanachama kuhakikisha miongozo, rasilimali, mafunzo,

au zana nyingine zinatolewa kwa waajiri na wafanyakazi na mashirika yao, pamoja
na mamlaka nyingine husika, katika mifumo inayofikika (Kifungu. 11(b)).

Mapendekezo:

Miongozo na program za mafunzo zinazowalenga
waajiri, wafanyakazi na mashirika yao, na
mamlaka nyingine husika zinapaswa kuwa na

mwitikio wa kijinsia (Aya ya 23(b)).

Mkataba pia unahitaji utekelezaji wa mipango mingine ya jumla kutoka kwa Wanachama,
ikiwa ni pamoja na kampeni za kuongeza uelewa (Kifungu. 11(c)).

Mapendekezo:

Hizi ni pamoja na, miongoni mwa hatua nyingine,
kampeni za umma za kukuza maeneo ya kazi salama, yenye afya, na

yenye maelewano, pamoja na kampeni

zinazofikisha ujumbe wa kutokubalika kwa ukatili

na unyanyasaji, kushughulikia mitazamo ya kibaguzi,
na kuzuia unyanyapaa wa walegwa, walalamikaji,

mashuhuda, na wapaza sauti (Aya. 23(d) na 23(g)).

Majumuisho:

Mkataba unalenga kuzuia na kuondoa

ukatili na unyanyasaji katika mazingira ya

kazi ulimwenguni, ukitambua na kutanabaisha
kwamba ni ukiukaji wa haki za binadamu na

tishio kwa fursa sawa, pamoja na kuwa

haikubaliki na haiendani na kazi adilifu. Unatoa
ufafanuzi wa "ukatili na unyanyasaji" kwa

mapana ili kufunika mawanda mapana kitabia,
pamoja na madhara ya kimwili, kisaikolojia, kijinsia,
na kiuchumi. Mkataba unatumika

katika sekta zote, ziwe za umma au binafsi, rasmi au zisizo rasmi, na kwa wafanyakazi wote
wakiwemo wale walio katika mazingira hatarishi. Unazingatia wajibu wa serikali, waajiri, na
wafanyakazi katika kuzuia na kushughulikia ukatili na unyanyasaji eneo la kazi kupitia hatua za
kisheria, sera, na program. Unasisitiza umuhimu wa kuongeza uelewa, mafunzo, na huduma
za msaada kwa walengwa.

Hitimisho:

Mkataba wa Ukatili na Unyanyasaji, 2019 (Na.
190) unawakilisha hatua maalum kusonga mbele
katika kukuza maeneo ya kazi salama, yenye
heshima, na jumuishi ulimwenguni mwote.

Kwa kuanzisha viwango vya wazi na wajibu, unatoa mfumo wa kuchukua hatua za kuzuia na
kushughulikia ukatili na unyanyasaji wa aina zote. Hata hivyo, mwishowe ufanisi wake
unategemea kujidhatiti kwa serikali, waajiri, wafanyakazi, na wadau wengine kutekeleza
masharti yake kwa ufanisi na kuhakikisha ufuatiliaji. Kwa hivyo, uidhinishwaji uliosambaa na
utekelezaji wa Mkataba ni muhimu kuelewa malengo yake na kutengeneza maeneo ya kazi
ambayo kila mmoja anaweza kustawi kwa heshima na utu.

|13



@ www.eatuc.org { @EATUC o EATUC b info@eatuc.org




	Mkataba Na. 190 na Mapendekezo Na. 206 kwa Muhtasa

